
Amatasun eta aitatasun baimenen funtzionamendua

1. Haurdunaldian edo harrera-prozesuan
1.1. Honako hauetan parte hartzeko baimena:

- Lagundutako ernalketako prozesuak.

- Jaio aurreko azterketak eta erditzea prestatzeko teknikak.

- Adopzioari edo harrerari buruzko informazio-saioak.

1.2. Baja medikoa (aldi baterako ezintasunagatik)

1.3. Lizentzia, lanpostuak arriskua dakarrenean

2. Haurdunaldiagatiko lizentzia (37. edo 35. astetik aurrera, haurdunaldi anizkoitza bada)

Haurdun dauden 
emakumeek* lizentzia 
ordaindua hartzeko 
eskubidea izango dute 
haurdunaldiko 37. astetik 
erditze egunera arte 
(edo 35. astetik aurrera 
haurdunaldi anizkoitzen 
kasuan).

Eskaera 
instantzia

Nola egiten da eskaera?
→ Instantzia bidez egin behar da eta 
horrekin batera haurdunaldiaren 37. edo 
35. astea hasia dela ziurtatzeko mediku 
txostena aurkeztu behar da. 

→ Gutxienez lizentzia hasi baino 10 egun 
lehenago egitea gomendatzen da.

→ Amatasun-partea.

Amatasun- 
partea

3. Jaiotzaren, adopzioaren edo harreraren osteko lizentzia
-  Haurra jaiotzen den egunetik disfrutatzen da, 6 aste nahitaez erditu ondoren, eta 11 aste lehenengo urtean 

(10 aste kontratua lehenago amaitzen bada, eta 13 aste gehienez, ospitaleratuta jarraitzen badu).

-  Gozatzeko moduak:

a/ Zatituta.     b/ Lanaldi partziala (1/2 edo 1/3).

4. 3 urtetik beherako seme-alabak zaintzeko eszedentzia berezia
-  Edoskitzea disfrutatu aurretik eskatzea komeni da, dagozkion egun kopurua lan egindako egunen araberakoa 

bait da, eta beraz, alderantziz eginez gero, dirua bueltatu beharko litzatekeelako.

5. Edoskitzea
- Urtebete bete arte.

- Jaiotza, adopzio edo harreragatiko lizentzia agortuta egon behar da.

- Gozatzeko moduak:

a/ Zatituta (1 o/egun-22 lanaldi).     b/ Etengabe.

6. Beste baimen batzuk
- Ordaindu gabeko lizentziak eta baimenak: enplegua banatzeko baimena.

- 12 urtetik beherakoak zaintzeko lanaldi-murrizketa.

-  Zerbitzu-eginkizunak 6 urtetik beherako haurrak ardurapean dituzten funtzionarioentzat 
eta etxetik 50 kilometro baino gehiagora dauden funtzionarioentzat.

-  Ezkontzagatik, funtzionarioek hamabost egun naturaleko lizentzia ordaindua hartzeko eskubidea izanen dute, 
opor arruntei gehitzen ahal zaiena.

- Eskubide bereziak dituzten adingabeentzako arreta.

- Hezkuntza Bereziko zentroetan dauden adingabeei arreta ematea.

Haurdunaldiko edo harrera-prozesuko baimenak eta lizentziak

1. Ernalketa lagunduko prozesuetan parte hartzeko baimena

→ Teknika horietan parte hartzeko ezinbestekoa den denbora.

→ Praktika jardunaldiaren barruan egiteko beharra aldez aurretik frogatu behar da.

Dokumentazioa → Ernalketa egin izanaren ziurtagiria ernalketa zentroan eskatu behar da eta hau 
ikastetxeko zuzendaritzan aurkeztu.

2. Jaio aurreko azterketak eta erditzea prestatzeko teknikak

→ Praktika horietan parte hartzeko ezinbestekoa den denbora.

→ Praktika jardunaldiaren barruan egiteko beharra aldez aurretik frogatu behar da.

Dokumentazioa → Azterketa edo prestaketa egin izanaren ziurtagiria zentroan eskatu behar da eta hau 
ikastetxeko zuzendaritzan aurkeztu.

3. Adopziorako edo harrerarako prestatzeko informazio saioetara joatea

→ Saioetan parte hartzeko ezinbestekoa den denbora.

→ Informazio saioak jardunaldiaren barruan egiteko beharra aldez aurretik frogatu behar da.

Dokumentazioa → Informazio saioetara joan izanaren ziurtagiria zentroan eskatu behar da eta hau 
ikastetxeko zuzendaritzan aurkeztu.

4. Baja medikoa (aldi baterako ezintasunagatik)

-  Ez dago ezarritako datarik baja emateko; familiako medikuak markatzen du, bere irizpideen arabera.

- Edozein unetan eska daiteke, behar izanez gero.

-  Baja 15 egunean behin edo hilean behin berritu behar da eta Zuzendaritza Taldera lehenbailehen bidali. Azken 
berrien arabera, Gizarte Segurantza izanen da datuak Hezkuntza Departamentuari helaraziko dizkiona.

5. Lanpostuak arriskua dakarrenean ematen den baimena

→ Lanpostuaren baldintzek haurdun 
dagoen emakumearen osasunean edota 
fetoaren osasunean negatiboki eragin 
dezaketela uste bada interesatuak bere 
lanpostuaren arriskuak baloratzea eska 
dezake.

→ Tramite hau eskatzeko ezin da baja 
egoeran egon.

→ Lan Osasunetik ebaluazioa egin 
eta beharren arabera neurriak 
hartu ohi dira.

→ Prozesua martxan jartzeko Laneko 
Arriskuen Prebentziorako atalera 
deitu,  ✆ 848 423 769 eta medikuaren 
txostena eskatu.

→ Honako hauek aurkeztu beharko dira:

1.  Osasun-txartela.

2.  Emaginaren txostena, aurreikusitako 
erditze-datarekin.

3.  Serologia, errubeola eta 
toxoplasmosiaren fotokopia.

Eskaera prozesua:

1.  Langileak “Laneko baldintzak 
ebaluatzeko eskaera” orria bete 
behar du.

2.  Lan Arriskuen Prebentzioak 
informea eginen du (elkarrizketa 
interesatuarekin eta lanpostuaren 
errebisioa).

3.  Informea langileari bidaliko diote 
honek Mutua Navarrari igortzeko.

4.  Mutua Navarrak kasua ebatziko 
du. Ebazpena gehienez 15 egunetan 
eginen da.

ADI! 
Ebazpena ateratzeko ezinbestekoa 
da langilea alta egoeran egotea.

Baja egoeran baldin badago 
erresoluzioa ez zaio langileari 
jakinaraziko. Mutua Navarrak 
erabakia hartuta izango du

eta erresoluzioa prest egongo da,
baina ez zaio ezer jakinaraziko 

langileari altan egon arte.

Osasuna ebaluatzeko 
eskaera

Laneko baldintzak 
ebaluatzeko eskaera

MUFACEren haurdunaldi 
eta edoskitze naturaleko 

arriskuarengatiko 
sorospena eskatzeko 

inprimakiak

Baimenaren berezitasunak

→ MUFACE funtzionarien kasuan: onartuz gero, lanpostuaren egokitzea eginen zaio, ikastetxean bertan 
irakaskuntza zuzenekoak ez diren lanetan birkokatuz.

→ Interinoen kasuan: baimena eskatu eta onartuz gero Hezkuntzarekin kontratua moztu eta Mutua 
Navarrak soldataren %100 ordainduko die (antzinatasuna, gradua... ere kobratzen dira).

Behin umea jaiota, erditzeagatiko baimena eskatuko da eta orduan Hezkuntza Departamentuarekin 
kontratua indarrean jarriko da berriro ere. Horrela, amak 17 astez disfrutatuko ahalko ditu erditzeagatiko 
baimena.

Aurreikusitako erditze data baino 10-15 egun lehenago, ordainketa mozten dute. Umea jaio eta 
gero, falta diren egunen ordainketa jasotzeko, mutuan erditze data zehazten duen ospitaleko 
dokumentazioaaurkeztu beharko da.

→ Eskaera funtzionari edo interinoek egin dezakete.

→ Lizentzia hau udako hilabeteetan disfrutatzen bada ez du disfrutatu gabeko oporrak eskatzeko 
eskubiderik ematen.

Haurdunaldiko edo harrera-prozesuko baimenak eta lizentziak

Jaiotza, adopzioa edo harreragatiko lizentzia

Ezaugarriak

→ Lizentziaren iraupena, guztira, 17 astekoa da (2 aste gehiago, anizkoitza bada edo premia bereziak 
badaude).

→ 16 aste Gizarte Segurantzak ordaintzen ditu eta 17. astea Hezkuntza Sailak.

→ Lizentzia Erregistro Elektroniko Orokorraren bidez eskatu behar zaio Irakasleen Administrazio 
Kontrolari.

→ Baimenaren hasiera: jaiotze, harrera edo adopzioaren egunean. Lehenengo 6 asteak derrigorrezkoak 
dira, eta jarraian hartu behar dira, ezin dira modu partzialean disfrutatu, hala ez egitekotan baimen 
osorako eskubidea galtzen da.

→ Baimena bi gurasoendako da, bakoitzak disfrutatzen du modu independientean.

→ Haurra lehenago jaiotzen bada (37.astea baino lehen) edota jaio eta beherala ingresatuta 
gelditu behar bada, egun horiek hasierako 6 astetako blokeari gehituko zaizkio gehienez 
ere 13 aste erantsi arte.

→ Gainontzeko 11 asteak lehenengo urtearen barruan disfrutatu daitezke (eskaera hasieratik) ondoz 
ondoko 7 egun naturaleko blokeetan, eta 15 eguneko aurreabisua emango da berriz hartu nahi den 
bakoitzean.

→ Umeak urtebete izan arte disfrutatu daiteke. Urtebeteko epean ez bada disfrutatzen, egun horiek 
galtzen dira, eta inongo konpentsaziorik ez da jasotzen (ez ekonomiko ezta egun konpentsaziorik ere).

→ Lizentzia bukatu gabe kontratua bukatzen bada, Gizarte Segurantzak ordaintzen du 16 aste osatu arte.

→ 17. astea disfrutatzeko eskubidea galduko luke gurasoak ez badu Hezkuntza Departamentuarekin 
kontratu berririk sinatzen.

→ Gurasotasun baimenaz disfrutatzen duzun bitartean puntuatzen da esperientziarako, antzintasunarako 
eta kotizaziorako.

Adopzio eta harrera kasuak (11/2009 FD, 24. NAO (11.4))

→ Nazioarteko adopzioetan: 2 hilabete arte jatorrizko herrialdera aurretik lekualdatzeko aukera. 
Ebazpena baino 4 aste lehenago hasi ahal izango da.

Adopzio ebazpena aurkeztu behar da.

Oinarrizko soldata soilik kobratzen da.

→ Harrera sinpleen kasuetan: harrera urtebetekoa izan behar da gutxienez.

Instantzia

Baimenaz disfrutatzeko modu ezberdinak/aukerak

Lanaldi partzialean disfrutatzeko (1/3 edo 1/2)

→ 7. astetik aurrera lizentzia denbora partzialean disfrutatu daiteke.

→ Modu partzialean disfrutatzen denean, baimenaren iraupena luzatzen da modu proportzionalean. Hau da, 
11 aste partzialean disfrutatzeko eskaera eginez gero, baimena 22 astez luzatuko da.

→ Modu partzialean disfrutatzen egonda, aukera dago modu zatituan (frakzionatuta) eskatzeko. 

→ Bikotearen egoera (laktantzia, eszedentzia, aktiboan…) ez da kontuan hartzen baimena denbora partzialean 
disfrutatzeko, guraso bakoitzaren baimenak modu independientean kudeatzen dira.

→ Epe honetan formakuntzetan parte hartu daiteke.

→ Lanaldi murrizketa eskatu baduzu ezin da modu partzialean disfrutatu. Aldiz, zure kontratua osoa ez bada 
baina zuk ez baduzu murrizketarik eskatu (hasieratik horrela eskeini badizute, adibidez %80ko lanaldia), 
aukera dago baimena modu partzialean disfrutatzeko.

Modu ez-jarraian (astebeteko blokeetan zatitua) disfrutatzeko

→ 6. astetik aurrera, baimena modu ez jarraian disfruta 
daiteke. Ez jarraian disfrutatzeko blokeak gutxienez 
astebetekoak izan behar dira eta gutxienez 15 eguneko 
epearekin egin behar da eskaera.

→ Nahi bezainbeste zatitan bana daiteke baimena, 
betiere astebeteko blokeetan hartzea errespetatuz.

→ Modu zatituan disfrutatzeko, zure bikotekideak 
baldintza hauetako bat bete behar du, gutxienez:

→ Lan kontratua izatea.

→ Erditzeagatiko lizentziaz disfrutatzen egotea.

→ Langabezi prestazioa kobratzen egotea.

→ Eskaera egitean Departamentuak 
bikotekidearen egoera egiaztatzen du.

→ Eskaera bakoitzean zehaztu behar da 
blokearen iraupena (hasiera eta bukaera data). 
Aldez aurretik bloke guztien data jakitekotan, 
hasieratik denak jakinarazi daitezke eta horrela 
geroko eskaera berria egitea ekidituz (hasieratik 
denak jakinaraztea ez da derrigorrezkoa).

→ Garrantzitsua: baimena modu ez jarraian 
disfrutatzeko asmoa baldin baduzu hasieratik 
adierazi behar duzu gurasotasun baimenaren 
eskaeran.

Onardunen alta, 
aldaketa eta bajak

Jaiotza, adopzioa edo harreragatiko lizentzia

Baimena eskatzeko prozedura
Dena telematikoki egin daiteke. Presentzialki egin nahi izanez gero aldez aurretik hitzordua zehaztea beharrezkoa da.

Funtzionariak

→ Soilik Hezkuntza Departamentuan aurkeztu behar dira dokumentuak, ez Gizarte 
Segurantzan. Honakoak:

→ Eskaera orria.

→ Amatasun txostena (ospitalean eskatu).

→ Mufaceko amatasun txostena. Ginekologoak sinatu behar du ospitalean.

→ Ziurtagiri Digital Indibiduala (familia-liburua ordezkatzen duena): Eskaera, haurra 
jaio ondorengo orduetan izena eman duen udalerriko erregistro zibilean edo online 
egin daiteke, haurraren izen-deiturak, jaioteguna eta gurasoen izena (datu hau bereziki 
garrantzitsua da erditu ez duen pertsonaren kasuan) zehaztuta.

→ Alta egin da onuradunen bi bidetatik:

1. Egoitza elektronikoaren bidez: Sakatu esteka honetan sartzeko.
https://muface.sede.gob.es/login

2. Mufaceko bulegoetan. Gure bulegoetara.
https://www.muface.es/muface_Home/atencion-al-mutualista/nuestrasOficinas.html

Interinoak

→ Haurra jaio eta bi organismo ezberdinetan eskatu behar da baimena.

→ Hezkuntza Departamentua. Honako dokumentuak aurkeztu behar dira:

-  Eskaera orria

-  Amatasun txostena. Umea jaio aurretik bajan baldin bazaude lehenengo alta partea entregatu behar 
da Hezkuntza Departamentuan eta ondoren gurasotasun baimena eskaera tramitatu.

-  Familia liburua edo jaiotzaren ziurtagiria, zehaztuz umearen izena eta abizenak, jaiotze data eta 
gurasoen izenak (bereziki inportantea erditzen ez duen pertsonaren kasuan).

-  Dokumentuak erregistro orokorraren bidez entregatuz gero, hartzailean zehaztu Langileen Araubide 
Juridikoaren Zerbitzua ✆ 848 423 769.

→ Gizarte Segurantza:

-  Departamentuan eskaera aurkezten denetik gutxienez 3-4 egun pasa behar dira Gizarte Segurantzako 
eskaera egin ahal izateko.

-  Gizarte Segurantza ordainketaz arduratzen da.

-  Eskaera egin eta hilabetera gutxi gorabehera, Hezkuntza Departamentuaren baimenaren baiezkoa 
jasoko du eskatzaileak.

Jaiotza, adopzioa edo harreragatiko lizentzia

Gurasotasun baimenak oporrekin bat egiten badu, zer?

→ Opor eguntzat hartzen diren bakarrak uztaila eta abuztukoak dira. Gainontzeko festa egunak (gabonak, 
inauteriak, aste santua...) ez dira opor eguntzat hartzen baizik eta “lan egun ez lektibotzat”.

→ Baimenak lan egun ez lektiboekin bat egiten badu, ez dago konpentsaziorik eta egun horiek galtzen dira.

→ Baimenak udako oporrekin bat egiten badu, egun horiek disfrutatu gabeko opor egunak bezala hartuko 
dira. Betiere honakoa kontuan hartuta:

→ Udan (uztaila, abuztua) 27 opor egun ez badituzu disfrutatu, lanegun hoiek konpentsatzea eskatzeko 
eskubidea duzu (astelehen-ostiral, asteburu eta jai egun ofizialak izan ezik).

→ Konpentsazio eskaera instantzia bidez egiten da. Onartzekotan horrela aplikatzen da:

→ Funtzionarioak: geratzen zaizkigun opor-egunak lanera itzuli aurretik hartu behar dira, edo 
amatasunagatiko/aitatasunagatiko lizentziaren ondoren, edo edoskitzaroko azken egunaren ondoren. 
Hau da, ezin dira beste une batean gorde eta gozatu.

→ Interinoak: disfrutatu gabeko opor egunen ordainketa eskatu (instantzia, nominen atalera) behar da. Ez 
dago egun horiek disfrutatzeko aukerarik. Abuztuaren 31a baino lehen egin behar da eskaera.

→ Kontrol Administratiboaren Atalean (✆ 848 423 901) kalkulatuko dute zenbat egun diren eta dagokion 
konpentsazioa.

Adibideak

→ Baimena uztailaren 31an bukatzen bada abuztuan 22 jai-egunez disfrutatuko luke gurasoak. Konpentsazioa 
27 jai-egunetara iristeko falta diren egunak izango lirateke, kasu honetan 5 egun. 5 egun horien konpentsazioa 
eska dezake gurasoak.

→ Baimena uztailaren 9an bukatzen bada uztailan 15 jai-egun izango lituzke eta abuztuan 22 jai-egun. 
Kasu horretan, udan 37 jai-egunez disfrutatuko luke eta ez luke konpentsazioa eskatzeko eskubiderik izango 
(uztailaren 1-9 bitarteko jai-egunak “galduko” lituzke).

Jaiotza, adopzioa edo harreragatiko lizentzia

ATPrako guraso-lizentziaren berezitasunak

ATPren eskaintza masiboak ekainean eta irailean

→ Gurasotasun baimenaz disfrutatzen ari zarenean ATPan parte har dezakezu.

→ Ekaineko esleipen masiboetarako interino guztiak jartzen dituzte “prest” ATPan.

→ Lanposturen bat esleituz gero, ikastetxera deitu eta gurasotasun baimenaz disfrutatzen ariko zarela abisatu 
behar duzu, lanpostuaren erreserba egin diezazuten.

→  Ez duzu lanpostura inkorporatu beharrik erreserba gauzatzeko. Baimena bukatu bitarte lanpostuaren 
erreserba egiten dizute eta denbora tarte hori (lanpostua hartuta eta baimenaz disfrutatzen egondakoa) 
“lan egindako denboratzat hartzen da, a todos los efectos”, hau da, segitzen duzu puntuatzen 
esperientziarako, antzintasunarako eta kotizaziorako.

→ Behin baimena bukatuta lanpostura itzuli beharko zara. Hartu ez diren oporrak dagokion nominan 
ordainduko dira.

Zer gertatzen da udan baimen bat disfrutatzen egonda, 
irailean ezin bada plazarik hartu?

→ Baimena kontratua bukatzean mozten zaizun arren, kobratzen jarraituko duzu 16. astea arte (Gizarte 
Sekurantzak ordaintzen duelako 16. astea arte), 17. astea ez duzu kobratuko (Nafar Gobernuak ordaintzen 
duelako). Bitarte honetan lanpostu bat hartzen baduzu, erreserbatzen dizute lanera bueltatzen zaren arte.

→ Gurasotasun baimen batekin egonik, plaza erreserba bat badugu eta kontratuaren titularra bueltatzen bada, 
ezin da beste kontratu bat hartzeko ATPan parte hartu. Zergatik? Plaza baten erreserba egiten dutenean, 
kontratua efektibo eginen dela ziurtatu behar dutelako (hau da, momenturen batean amatasun baimenetik 
bueltatu eta lanpostuan agertuko garela ziurtatu behar dute).  Kurtsoan zehar ateratzen diren eskaintzen 
iraupenaren inguruko informaziorik ez dutenez, ezin dute ATPan parte hartzeko aukerarik eman.

→ "Enpleguaren banaketarako" baimena hartzeko LET-an parte hartu daiteke, lanpostura bueltatu eta 
kontratua aurrera eramateko aukera ematen duelako.

Eskeinitako lanpostuak ez badira nire interesekoak, LET-an parte hartzea 
derrigorrezkoa da? 

“Ez prest” jarriko naute gurasotasun baimena bukatu arte. Behin baimena bukatuta eska dezakezu “prest” 
egoerara bueltatzea.

10



→ Umeak urte bat bete arte disfruta daiteke baina baimen egunen kopurua aldatuko da 
eskaera dataren arabera.

→ Edoskitze baimena disfrutatzeko lehenago gurasotasun baimen osoa disfrutatu beharra 
dago.

→ Bi gurasoek dute lizentzia hau erabiltzeko eskubidea. Biek hartu behar dute, ezin zaio 
beste gurasoari laga.

→ Bakoitzak berea du eta aldi berean edo bereiztuta izan daiteke. Bikotearen egoerak (gurasotasun 
baimenean, laktantzian, exzedentzian…) ez du eraginik, guraso bakoitzaren baimenak independienteak baitira.

→ Eskaera instantzia bidez egin behar da. Eskaera orriarekin batera Erregistro-ziurtagiri indibidualaren (familia-
liburua ordezten du) fotokopia aurkeztu behar da. 15 eguneko aurreabisuarekin egitea gomendatzen da.

Edoskitzeagatiko baimena hartzeko moduak

Modu zatituan: egunero ordu 1 lanaldiaren hasieran edo amaieran edo bi zati egunaren bukaeran 
(22 jardunaldi inguru).

Orduak pilatuta: kalkulua horrela egiten da: ordu bat ume bakoitzeko eskola egun bakoitzeko (zure eskolako 
egun lektiboak) umeak urte bat bete arte edo kontratua bukatu arte. Efektu hauetara, eguna 7 ordu 
eta 20 minutu direla kontatzen da.

Dagozkizun egunen kopurua Kontrol Administratiboaren Atalean egiten dute (✆ 848 426 989).

Interinoen kasuan

→ Zure kontratuaren iraupenaren arabera kalkulatzen dute, kontratua bukatu arte geratzen diren lan egunak 
kontatu behar dira.

→ Kontratu berri bat hartzean berriz eska daiteke gelditzen den denbora.

Edoskitzeak arriskua dakarrenean, eskaera berezia egin behar da

→ Lanpostuaren baldintzek amaren edo haurraren osasunari kalte egin diezaioketenean 
aplikatzen da baina oso kasu gutxitan onartzen da.

→ Funtzionarioak: lanpostuaren egokitzea egiten da. Eskaera orria.

→ Interinoak: lanpostua ezin bada egokitu kontratua desegiten da (haurdunaldiak 
arriskua dakarrenean bezala) eta Mutuak egiten du ordainketa. Eskaeran zehaztu 
arriskuko edoskitzea dela. Eskaera orria.

Edoskitzea-eszedentzia bateraezintasuna

→ Laktantzia disfrutatu ondoren lanera itzuli behar da. Laktantziaren ondoren eszedentzia eskatuz gero, 
disfrutatutako edoskitze egunak bueltatu behar dira, modu ekonomikoan. “Lanaldi garaian umeak edoskitzeko 
dugun baimena” delako gertatzen da hori. Egun bakoitzeko bueltatu beharreko kopurua altua izaten da. 
Deskontuaren zenbatekoa jakiteko, deitu Nomina atalera: ✆ 848 426 627.

→ Gomendatzen da lehenengo eszedentzia eskatzea eta gero edoskitze baimena, dirua bueltatu behar ez izateko.

Instantzia

Edoskitzea

Familia laguntza ezberdinak

Seme-alabengatik familia laguntza (251/93ko Foru Dekretuak 50. Artikuluan)

→ Jaiotako ume bakoitzarengatik eska daiteke (hilean 32 euro inguru, E mailako 
hasierako soldataren %3a seme-alaba adingabe bakoitzarengatik).

→ Familia ugarien kasuan, jasotako kopurua igotzen da. Proportzio honetan da 
igoera:

3-5 seme-alaba: %30.

6-8 seme-alaba: %35.

8 seme-alaba baino gehiago: %40.

→ Gurasoetako batek bakarrik jaso dezake laguntza. Banandutako pertsonen 
kasuan gauza bera gertatzen da, horietako batek bakarrik eska dezake laguntza. 
Kasu horretan, dibortzio-epaiaren araberakoa izango da.

→ Harreraren kasuan, laguntza hori ukatzen ari da. Errekonozimendua lortu arte 
eman beharreko urratsak: 

1. Laguntza eskatzea.

2. Ezezko ebazpenaren aurka gora jotzeko errekurtsoa aurkeztea.

3. Legezko bideari jarraitzea.

Foru Dekretuaren
Artikulua

Seme -alabengatik 
familia laguntzarako 

eskabidea

Seme-alaba urritu fisiko edo psikikoengatiko familia laguntza
(22/1993 Foru Agindua, ekainaren 21ekoa)

→ Kopuru hori kalkulatzeko, kontuan hartzen da E mailaren hasierako soldataren 
%15a, seme edo alaba urritu fisiko edo psikiko bakoitzeko (hilean 160 euro inguru).

→ Harreraren kasuan, laguntza hori ukatzen ari da. Aintzatestea lortu arte eman 
beharreko urratsak hauek dira:

1. Laguntza eskatzea.

2. Ukatzeko ebazpenaren aurka gora jotzeko errekurtsoa aurkeztea.

3. Legezko bidearekin jarraitzea.

Seme-alaba urritu fisiko 
edo psikikoengatik

Diru-sarrerarik ez duen ezkontide edo bikotekide egonkorragatiko familia laguntza

Kopuru hori kalkulatzeko, kontuan hartzen da E mailaren hasierako soldataren 
%3,5a, diru-sarrerarik jasotzen ez duen ezkontideagatik (hilean 37 euro inguru).

Diru sarrerarik jasotzen 
ez duen ezkontideagatik 

eskaera

Prestazio ekonomikoak (MUFACE)

→ Zaintzapean hartutako adingabeengatiko prestazioa, desgaitasunen bat dutenean
Zenbatekoa
→ 1. Modalitatea: 83,33 € hilean.

% 33ko edo gehiagoko desgaitasun-maila duten 18 urtetik beherakoak.

→ 2. Modalitatea: 417,70 € hilean.
% 65eko edo gehiagoko desgaitasun-maila duten 18 urtetik gorakoak.

→ 3. Modalitatea: 626,60 € hilean.
8 urtetik gorakoa, % 75eko desgaitasun-maila edo handiagoa duena eta hirugarren 
pertsonaren beharra duena.

→ Erditze anizkoitzagatiko prestazio ekonomikoa
Bateragarria da erditze, adopzio edo harrera anizkoitzetan amatasunagatiko sorospen 
bereziarekin.

Zenbatekoa: Jaiotza-egunean edo adopzio-ebazpen judizialaren egunean indarrean dagoen 
Lanbide arteko Gutxieneko Soldata bider 4, 8 edo 12 ordaintzea, seme-alaba eragileak 2, 
3 edo gehiago direnaren arabera.

→ Erditze, adopzioko edo harrera anizkoitzagatiko sorospen berezia
Bateragarria da erditze edo adopzio anizkoitzagatiko ordainketa bakarreko prestazio 
ekonomikoarekin.

Zenbatekoa: gertaera eragilearen egunari dagokion kotizazio-oinarriaren % 100, 42 
egunengatik (nahitaezko sei asteko atsedenaldia) seme-alaba edo adingabeen kopuruaren 
arabera kalkulatua bigarrenetik aurrera aldi berean hartutakoak.

→ Beste laguntza batzuk

Nafarroako Gobernuak ematen dituen dirulaguntzak

→ Mendekotasuna duten pertsonentzako laguntza ekonomikoa 
beraien etxeetan bizi daitezen, eta zaintzaileentzako laguntza1

→ Familia ugarientzako eta guraso bakarreko familientzako 
laguntzak, entzumen-protesien, preskripzio optikoen 
eta ortodontziaren ezohiko gastuetarako2

→ Mendetasuna duten pertsonentzako garraio egokitua 
eta lagundua3

→ Desgaitasuna duten pertsonak4

1 

3 

2 

4 

Familia laguntza ezberdinak

Lizentziak, baimen eta eszedentziak bereziak

Ordaindu gabeko lizentziak eta baimenak

Eskaera Enplegua banatzeko baimena: funtzionarioek zein ordezkoek eska dezakete, beti ere 
ikasturte osoko lanpostu bat badute (12 hilabeteko kontratua). Lanaldi partzialeko 
kontratu batekin ere eska daiteke. Irailaren 1a baino lehen eskatu behar da, noiz 
hartuko den zehaztuz (abuztutik urtarrilera edo otsailetik uztailera), eta baita nomina 
jasotzeko nahi den modua ere (zenbatekoaren % 50a kobratzea 12 hilabeteetan, 
edo % 100a kobratzea 6 hilabeteetan, gainerakoetan ezer kobratu gabe).

Urte osoko bakantedun interinoek soilik otsaila-uztaila aukera eskatu ahalko dute.

12 urtetik beherakoak zaintzeko lanaldi-murrizketa

Eskaera 12 urtetik beherako adingabea zaintzeko lanaldi-murrizketa, zerbitzuaren premien menpe 
ez dagoena: urteko edozein unetan eska daiteke, baina ordezko pertsona bat dagoen 
unearen arabera emango da. Hilabeteko epea igarota ordezkapenik aurkitu ez bada, 
hurrengo egunean has daiteke murrizketa. 1/3, 2/5, 1/2 edo 2/3ko murrizketak ordezkatu 
egiten dira, 1/8, 1/6 eta 1/4 murrizketak ez dira ordezkatzen eta edozein unetan gauzatu 
daitezke.

Eszedentzia

Eskaera 3 urtetik beherako haurra zaintzeko eszedentzia berezia:

→ Funtzionarioek eta interinoek (bai bakantedunek bai ordezkoek) eska dezakete.

→ Eskaera orriarekin batera beste jarduerarik ez egitearen adierazpena eta Erregistro-
ziurtagiri indibidualaren (familia-liburua ordezten du) fotokopia aurkeztu behar da.

→ Eszedentzia honekin kotizazioa, antzintasuna eta puntuazioa lanean bagina bezala 
kontatzen da. Plazaren erreserba ere egiten da eta udan kontratua luzatze aldera aintzat 
hartzen da.

→ Edozein momentutan itzuli daiteke lanera, 15 eguneko aurreabisuarekin.

→ Etetekotan, haurrak 3 urte bete arte berriz eska daiteke, baina bloke bat eta 
hurrengoaren artean 6 hilabete pasatu behar dira.

→ Interinoak: eszedentzia kontratua bukatu delako eteten bada, lanpostu berria 
hartzen den egunean bertan berriz eska daiteke zaintzagatiko eszedentzia 
(ez dira 6 hilabete pasa behar, eszedentzia ez duzulako zuk moztu, kontratua 
bukatzearekin moztu zaizulako baizik).

→ EAEn eszedentzia hau disfrutatu baduzu eta lekualdatzean Nafarroa ematen badizute, 
6 hilabeteak pasa gabe eskatzen ahal duzu arrazoi beragatik eszedentzia.

Beste baimen batzuk

Eskaera → Zerbitzu-eginkizunak 6 urtetik beherako adingabeak beren kargura dituzten 
funtzionarioentzat eta etxetik 50 kilometro baino gehiagora dauden funtzionarioentzat.

→ Ezkontza edo bikote egonkorra: 15 egun natural, modu jarraituan edo ezkontza 
egunaren ondorengo egunetan, ezkontza eguna 15 egun hoien barruan egon behar 
delarik.

→ Eskubide bereziak dituzten adingabeentzako arreta: bileretara joateko ezinbesteko 
denbora.

→ Hezkuntza Bereziko zentroetan eskolatutako adingabeentzako arreta: ezinbesteko 
denbora.

